
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Իրավական ակտի անհրաժեշտությունը (նպատակը)	

Սույն նախագծի ընդունման անհրաժեշտությունը պայմանավորված է ՀՀ Լոռու մարզի Սպիտակ քաղաքի Խնկոյան N 134 հասցեում կառուցված բազմաբնակարան շենքի, ապա այդ շենքի թվով 36 բնակարանների հատկացմամբ նույն հասցեում 1988 թվականի երկրաշարժից հետո կառուցված փայտյա, անբավարար տեխնիկական վիճակում գտնվող թվով 2 հանրակացարանային շենքերում բնակվող ընտանիքների բնակապահովման խնդիրները լուծելու անհրաժեշտությամբ:
Համաձայն ՀՀ կառավարության 2015 թվականի մարտի 19-ի N 596-Ն որոշման N 1 հավելվածի 171-րդ կետի պահանջների՝ կառուցված օբյեկտի և դրա կազմում ստորաբաժանված միավորների նկատմամբ գույքային իրավունքների գրանցման համար հիմք է հանդիսանում ավարտված շինարարական օբյեկտը հաստատված նախագծին և նորմատիվատեխնիկական փաստաթղթերի պահանջներին ու ստանդարտներին համապատասխան կառուցված լինելու վերաբերյալ շինարարությունն ընդունող հանձնաժողովի կողմից տրամադրված ակտի (որում նշվում է որակավորված ֆիզիկական անձի (տվյալ կառույցի չափագրությունը կազմած մասնագետի) կողմից իրականացված չափագրության (հաշվառման) e-cadastre.am կայքում գեներացված չափագրման փաթեթի ծածկագիրը) հիման վրա համայնքի ղեկավարի կողմից տրամադրված ավարտական ակտը (շահագործման թույլտվությունը):
Հաշվի առնելով վերոգրյալը՝ անհրաժեշտ է չափագրման ծառայություն ձեռք բերելու համար շրջանառել ՀՀ կառավարության համապատասխան որոշման նախագիծ՝ ֆինանսական միջոցներ հատկացնելու վերաբերյալ։

1.1. Կարգավորման հարաբերությունների ներկա վիճակը և առկա խնդիրները
[bookmark: _GoBack]	Համաձայն Քաղաքաշինության կոմիտեից 10.06.2024 թիվ 01/27.1/8408-2024 գրությամբ ստացված տեղեկատվության, 1 քառակուսի մետր չափագրման հաշվարկային արժեքը կազմում է 250 ՀՀ դրամ: Շենքի ներքին մակերեսը կազմում է 2360 քառակուսի մետր, հետևաբար չափագրման աշխատանքներն իրականցնելու համար անհրաժեշտ կլինի 590 000 դրամ: Միաժամանակ 13.08.2024 թվականի N 01/27.2/11882-2024 գրության շենքի բնակելի մակերեսը կազմում է 2360 ք/մ, իսկ չափագրման ենթակա շենքի ընդհանուր մակերեսը կազմում է 3426,1 ք/մ, միաժամանակ վերոնշյալ  գրությամբ նշվել է, որ շինարարական աշխատանքների կատարման պայմանագրով նախատեսված ժամկետն ավարտվում է 2025 թվականին, բայց շինարարի կողմից աշխատանքների վաղաժամկետ ավարտ է նշվել  2024  թվականը, հետևաբար չափագրման համար նախատեսված գումարը չի բյուջետավորվել  ՀՀ   2024թ․  բյուջեի պլանավորման ընթացքում։ Սույն դիրքորոշումը 16.08.2024 թվականի N ՆՄ/ԱՄ-2/26029-2024 գրությամբ ուղարկվել է ՀՀ ֆինանսների նախարարություն:

	1.2 Առկա խնդրի առաջարկվող լուծումը

	Առաջարկվում է ընդունել նախագիծը, որը հնարավորություն կտա համայնքի ղեկավարի կողմից ավարտական ակտը (շահագործման թույլտվությունը) տրամադրելուց հետո շենքը հանձնել շահագործման և իրականացնել բնակարանների բաշխումը: 
Չափագրման ծառայությունը ձեռք բերելու համար անհրաժեշտ 590 000 դրամն առաջարկվում է հատկացնել «1011 Սոցիալապես անապահով խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» միջացառումից:
2.Կարգավորման առարկան
Նախագծով կարգավորվում է ՀՀ Լոռու մարզի Սպիտակ քաղաքի Խնկոյան N 134 հասցեում կառուցված բազմաբնակարան շենքի թվով 36 բնակարանները 1988 թվականի երկրաշարժից հետո կառուցված փայտյա, անբավարար տեխնիկական վիճակում գտնվող հանրակացարանային շենքերում բնակվող ընտանիքների բնակարանային ապահովման խնդիրների լուծումը:

    
   3. Իրավական ակտի կիրառման դեպքում ակնկալվող արդյունքը 

Իրավական ակտի ընդունման արդյունքում, պետական աջակցությամբ կլուծվի աղետի գոտու բնակավայրերում երկրաշարժից տուժած ևս 36 ընտանիքների բնակարանային խնդիրը:

    4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

Նախագծով ՀՀ պետական բյուջեի եկամուտների և ծախսերի էական ավելացում կամ նվազեցում չի նախատեսվում:

    5.Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021 թվականի ապրիլի 8-ի N 531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրի 98-րդ կետի 1-ին ենթակետի դրույթներից:


